
ᑐᓂᔭᐅᔪᑦ ᐅᕗᖓ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᓯᑎᐱᕆ 2020 
 

ᐆᒧᖓ 
 

ᑐᑭᓯᒋᐊᕈᑏᑦ: X ᐃᓱᒪᓕᐅᓂᕐᒧᑦ: 
 
ᐱᔾᔪᑎᖓ:  ᐃᒪᕐᓂᐊᑕᓕᕆᔨᒃᑯᑦ ᑲᓇᑕᒥ − ᐊᐅᓚᓂᖏᓐᓄᑦ ᑐᑭᓯᒋᐊᕈᑏᑦ 

 
ᑐᑭᓯᒋᐊᕈᑏᑦ: 

 
ᐃᖅᑲᓇᐃᔭᖅᑎᖃᕐᓂᖅ: 

• ᓕᐅᕆ ᑕᐅᓪ ᓄᖅᑲᕕᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ (DFO) ᐱᒋᐊᕐᓂᖏᓐᓂ ᒪᐃ, 
ᐊᒻᒪ ᐃᓐᓄᑦᑕᐅᓯᒪᑲᐃᓐᓇᓂᐊᖅᑐᖅ ᑭᐊᕙᓐ ᐱᐅᓪᒧᑦ.  

• ᔨᐅᕆᒪᐃᔭ ᔭᖕ ᐊᖏᖅᓯᓯᒪᔪᖅ ᓄᑖᒥ ᐃᖅᑲᓇᐃᔮᒥᑦ ᖃᐅᔨᓴᖅᑐᓕᕆᕕᒻᒥᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ. ᓯᕗᓂᔅᓴᒥᑦ ᖃᐅᔨᒋᐊᕈᑕᐅᔪᑦ ᐱᔾᔪᑎᖃᖅᑐᑦ ᐃᖃᓗᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᑐᕌᖓᑎᑕᐅᔭᕆᐊᓖᑦ ᐊᓃᑲ ᐸᐃᓱᒃ. 

 
ᐃᒪᕐᒥᐅᑕᐃᑦ ᐆᒪᔪᐃᑦ: 
1) ᑑᒑᓖᑦ: 

• ᐃᒪᕐᒥᐅᑕᓕᕆᔨᒃᑯᑦ ᐱᕙᓪᓕᐊᑎᑦᑎᔪᑦ ᐊᐅᓚᑦᑎᓂᕐᒥᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ/ᑲᑎᒪᔨᖏᓐᓂᑦ 
(HTOs/HTAs) 2019/20 ᑑᒑᓕᓐᓄᑦ ᓂᕕᖓᑖᑦ ᐅᑎᖅᑎᑕᐅᓂᖏᑦ ᐊᒻᒪ ᓇᓗᓇᔭᐃᓂᖏᑦ 
ᕿᓚᓗᒐᖅᑕᐅᕙᑦᑐᓂᑦ ᑭᓪᓕᓯᓂᐊᖅᑕᐅᓯᒪᔪᓂᑦ. ᑖᓐᓇ ᐱᖃᓯᐅᔾᔨᔪᖅ ᐋᖅᑭᑦᑕᐅᓂᖓ ᐊᖏᓂᖓ 
ᐊᕐᕌᒍᒧᑦ ᓅᑦᑕᐅᔪᑦ ᓂᕕᖓᑖᑦ ᐊᑐᐃᓐᓇᐅᔪᑦ. 

• 2020/21 ᑑᒑᓕᓐᓂᑦ ᕿᓚᓗᒐᕋᓱᐊᕐᓇᖅ ᐱᒋᐊᖅᓯᒪᓕᖅᑐᖅ ᐊᒻᒪ ᑎᓴᒪᓕᒫᑦ ᓄᓇᓖᑦ 
ᓂᕕᖓᑖᖃᖅᑐᑦ ᐊᖑᓇᓱᒋᐊᕐᓂᖏᑦ ᐱᒋᐊᓚᐅᖅᑐᑦ ᐊᐅᔭᒥ ᕿᓚᓗᒐᕋᓱᐊᕐᓇᖅ. 
ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᖅᓯᒪᔪᑦ ᐃᓱᒪᓕᐅᓂᕐᒧᑦ ᓄᓇᓕᓐᓄᑦ ᐃᓕᐅᖅᑲᖅᑕᐅᔪᓄᑦ 
ᐊᕕᑦᑐᖅᑐᖅᓯᒪᔪᓂᑦ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᓐᓂᑦ ᐱᖃᓯᐅᑎᓪᓗᑎ ᐊᕐᕌᒍᒧᑦ ᓅᑦᑕᐅᔪᑦ 
ᐊᒥᓲᓂᖏᑦ, ᑑᒑᓕᓐᓄᑦ ᓂᕕᖓᑖᑦ ᐊᒻᒪ ᑐᑭᓯᒋᐊᕈᑏᑦ 2020/21 ᕿᓚᓗᒐᕋᓱᐊᕐᓇᒧᑦ 
ᐊᐅᓪᓚᖅᑎᑕᐅᓯᒪᔪᑦ ᐊᒥᓲᓂᖅᓴᓄᑦ ᓄᓇᓕᓐᓄᑦ. ᐃᓕᐅᖅᑲᖅᑕᐅᓂᖏᓐᓄᑦ ᐃᓱᒪᓕᐅᓂᕐᒧᑦ 
ᓇᓗᓇᐃᖅᑕᐅᓚᐅᖅᑎᓪᓗᒍ, ᐊᒥᐊᒃᑯᖏᑦ 2020/21 ᓂᕕᖓᑖᑦ ᑐᓂᐅᖅᑲᖅᑕᐅᓂᐊᖅᑦ ᓄᓇᓕᓄᑦ.  

• ᕿᑭᖅᑖᓗᒻᒥ ᑑᒐᓕᓐᓂᑦ ᖃᐅᔨᓴᓂᕐᒧᑦ ᑐᔅᓯᕌᖑᔪᖅ ᐊᐅᔭᖓᓂ 2020 ᓄᖅᑲᖅᑎᑕᐅᓚᐅᖅᑐᖅ 
ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ−19 ᐋᓐᓂᐊᕐᓇᖅ, ᑖᓐᓇ ᖃᐅᔨᓴᕐᓂᐅᔪᖅ 
ᐱᓕᕆᐊᓪᓗᐊᑕᖃᕋᔭᓚᐅᖅᑐᑦ ᐱᔭᐅᓂᖏᓐᓄᑦ ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᔪᓂᑦ ᑑᒑᓖᑦ 
ᑲᓇᓐᓇᖓᓂ ᕿᑭᖅᑖᓗᒻᒥ, ᖃᐅᕐᓇᖅ ᐊᒻᒪ ᑲᖏᖅᓱᒃ ᐃᒪᖓᓂ ᑑᒑᓕᖏᓐᔾᓂᑦ. ᒫᓐᓇᐅᔪᒥᑦ 
ᓇᓗᓇᖅᑐᖅ ᖃᖓᒃᑯᑦ ᖃᐅᔨᓴᕈᓐᓇᓛᕐᒪᖔᑕ ᑖᒃᑯᓂᖓ ᐊᐅᓚᑦᑎᕕᒋᔭᐅᔪᓂᑦ.  

 
2) ᐊᐃᕖᑦ: 

• ᔪᓚᐃᒥ 2020, ᒥᓂᔅᑕ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᖏᖅᓯᓚᐅᖅᑐᖅ ᒪᕐᕈᑲᓐᓃᓐᓂᒃ 
ᐊᐃᕝᕙᒐᓱᑐᐃᓐᓇᓂᕐᒧᑦ 2020-ᒧᑦ, ᐃᓚᒋᓪᓗᒋᑦ 76 ᐊᖏᖅᑕᐅᓚᐅᖅᑐᑦ ᕕᕝᕗᐊᕆ 
(ᓴᓪᓖᑦ 32, ᓴᓂᕋᔭᒃ 15, ᐃᒡᓗᓕᒃ 25, ᒥᑦᑎᒪᑕᓕᒃ 4, ᐊᒻᒪᓗ 2 ᐊᕐᕕᐊᓄᑦ).  

• ᐊᐃᕝᕙᒐᓱᑐᐃᓐᓇᓂᕐᒧᑦ ᐊᐅᓪᓚᕈᔾᔨᔩᑦ ᖃᐅᔨᒃᑲᖅᑕᐅᓯᒪᔪᑦ 2020 ᐊᐃᕝᕙᒐᓱᑐᐃᓐᓇᓂᕐᒧᑦ 
ᐃᓕᐅᖅᑲᖅᐅᔪᑦ ᐊᖏᖅᑕᐅᓂᖏᓐᓄᑦ, ᐃᓚᖏᑦ ᐊᐅᓪᓚᕈᔾᔨᔩᑦ ᖃᐅᔨᑎᑦᑎᓯᒪᔪᑦ 
ᐃᒪᕐᒥᐊᑕᓕᕆᔨᒃᑯᓐᓂᑦ ᐊᐃᕝᕙᒐᓱᑐᐃᓐᓇᖅᑐᖃᔾᔮᓇᓂ ᑕᒪᑐᒪᓂ ᐊᐅᔭᒥ ᐱᔾᔪᑎᒋᓪᓗᒍ 
ᓄᕙᒡᔪᐊᕐᓇᖅ−19 ᐋᓐᓂᐊᕐᓇᖅ. 

• ᐃᒪᕐᒥᐅᑕᓕᕆᔨᒃᑯᑦ ᑲᔪᓯᑎᑦᑎᓂᐊᖅᑐᑦ ᖃᐅᔨᒋᐊᒃᑲᓂᓂᕐᒥᑦ ᐊᐅᓪᓚᕈᔾᔨᔨᓂᑦ 
ᐃᓂᔅᓴᓕᐅᖅᓯᒪᔪᓄᑦ ᐊᖑᓇᓱᓐᓂᕐᒧᑦ 2020 ᐊᒻᒪ ᑐᓂᐅᖅᑲᐃᓂᐊᖅᑐᑦ 
ᐊᐃᑉᕙᒐᓱᑐᐃᓐᓇᓂᕐᒧᑦ ᑐᑭᓯᒋᐊᕈᑎᓂᑦ ᐱᔭᐅᔭᕆᐊᖃᕈᑎ, ᐱᖃᓯᐅᔾᔨᔪᑦ ᐊᖑᓇᓱᓐᓂᕐᒧᑦ 
ᐅᓂᒃᑳᓄᑦ ᑕᑕᑎᕆᐊᓕᒃ, ᖃᐅᔨᓴᐅᑎᔅᓴᐃᑦ, ᐊᒻᒪ ᓚᐃᓴᓐᓰᑦ. ᐃᒪᕐᒥᐅᑕᓕᕆᔨᒃᑯᑦ 
ᐱᔭᕆᐊᖃᔾᔮᖏᑦᑐᑦ ᓄᕙᒡᔪᐊᕐᓇᖅ-19-ᒧᑦ ᐊᑦᑕᓇᐃᖅᓯᒪᓂᕐᒧᑦ ᐸᕐᓇᐅᑎᓂᑦ 
ᑐᓂᔭᐅᓚᐅᖅᑎᓐᓇᒋᑦ ᑖᒃᑯᐊ ᐊᕝᕙᒐᓱᑐᐃᓐᓇᓂᕐᒧᑦ ᓚᕐᓴᓐᓰᑦ, ᑭᓯᐊᓂ ᐅᖃᐅᔾᔭᐅᓂᐊᖅᑐᑦ 
ᐊᐅᓪᓚᕈᔾᔨᔩᑦ ᒪᓕᓐᓂᖃᕐᓗᑎ ᐅᖃᐅᑎᒋᐊᕈᑎᒥᑦ/ᐱᑕᖃᕆᐊᖃᖅᑎᑕᐅᔪᓂᑦ ᓄᓇᕗᒻᒥ 
ᐊᖏᔪᖅᑳᖓᓐᓄᑦ ᐋᓐᓂᐊᖅᑐᓕᕆᓂᕐᒧᑦ. 

• ᓄᓇᓕᒻᒧᑦ ᐊᐅᓚᑕᐅᔪᑦ ᐊᐃᕝᕙᑦᑕᐅᔪᓂᑦ ᖃᐅᔨᓴᖃᑦᑕᕐᓂᕐᒧᑦ ᐱᓕᕆᐊᑦ ᐊᐃᕕᕐᓄᑦ 
ᑲᔪᓰᓐᓇᕐᓂᖃᖅᑐᑦ ᓄᓇᓕᓐᓂᑦ ᓴᓂᕋᔭᒃ ᐊᒻᒪ ᓴᓪᓖᑦ, ᐃᖅᑲᓇᐃᔭᖅᑎᑦᑎᓂᕐᒥᑦ 
ᓄᓇᓕᒻᒥ ᐊᐅᓚᑦᑎᔨᓂᑦ ᐱᕙᓪᓕᐊᔭᐅᓪᓗᓂ. 

 
3) ᐸᓐᓂᖅᑑᖅ ᐃᑭᖓᓂ ᕿᓚᓗᒐᖏᑦ:  

• ᐸᓐᓂᖅᑑᖅ ᐃᑭᖓᓂ ᕿᓚᓗᒐᖏᓐᓄᑦ ᕿᓚᓗᒐᓕᕆᑦ ᑲᑎᒋᐊᖃᓚᐅᖅᑐᑦ ᒪᐃ 2020 ᑭᓯᐊᓂ 
ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 ᑖᓐᓇ ᑲᑎᒪᓂᐅᔪᖅ ᓄᖅᑲᖅᑎᑕᐅᓚᐅᖅᑐᖅ. ᕿᓚᓗᒐᓕᕆᔩᑦ 
ᐱᓕᕆᖃᑎᖃᐃᓐᓇᓂᐊᖅᑐᑦ ᑎᑎᖅᑲᑎᒍᑦ ᖃᕋᓴᐅᔭᒃᑯᑦ ᐊᒻᒪ ᑲᑎᒪᓂᖃᕈᒪᓛᖅᑐᑦ ᖃᕋᓴᐅᔭᒃᑯᑦ 
ᐅᑯᑎᒍᓇ Zoom ᑎᑭᓚᐅᖅᑎᓐᓇᒍ 2021.  

• ᐸᓐᓂᖅᑑᖅ ᐃᑭᖓᓂ ᕿᓚᓗᒐᖏᑦ ᑰᑕᖃᖅᑐᑦ 41 ᕿᓚᓗᒐᐃᑦ ᐊᑕᐅᓯᕐᒧᑦ ᐊᕐᕌᒍᒧᑦ 
ᕿᓚᓗᒐᖅᑕᐅᔪᓐᓇᖅᑐᑦ ᐃᓄᓐᓄᑦ ᐸᓐᓂᖅᑑᒥᑦ. ᐃᒪᕐᒥᐅᑕᓕᕆᔨᒃᑯᑦ ᖃᐅᔨᒃᑲᖅᑕᐅᓚᐅᖅᑐᑦ ᔪᓇᐃ 
7−ᒥ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᑰᑕᖓ ᑎᑭᑕᐅᓯᒪᓕᖅᑐᓂ 
ᕿᓚᓗᒐᖅᑕᐅᔪᓐᓇᖅᑐᓂᑦ 2020-ᒥ. 

 
4) ᐊᕐᕖᑦ 

• ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖅᑐᑦ ᐃᒪᕐᒥᐅᑕᓂᑦ ᐆᒪᔪᓂᑦ ᐃᖃᓗᒐᓱᓐᓂᕐᒧᑦ 
ᓚᐃᓴᓐᓯᓂᑦ ᓴᓪᓕᓄᑦ ᔪᓚᐃ 10 ᐊᒻᒪ ᓴᓂᕋᔭᒃ ᔪᓚᐃ24, 2020 
ᐊᕐᕕᒐᓱᐊᓂᕐᒧᑦ. ᑖᒃᑯᐊ ᓄᓇᓖᑦ ᖃᐅᔨᑎᑕᐅᓯᒪᔪᑦ ᐊᐅᓚᑦᑎᓗᑎ 
ᖃᐅᔨᓴᕋᔅᓴᓂᑦ ᓄᐊᑦᑎᓗᑎ ᐊᕐᕕᑦᑕᐅᔪᓂᑦ. ᕿᑭᕐᑕᖅᔪᐊᖅ ᐊᖏᖅᑕᐅᓯᒪᔪᑦ 
ᐊᕐᕕᒐᓱᐊᓂᕐᒧᑦ ᑭᓯᐊᓂ ᐊᕐᕕᒐᓱᐊᕈᒪᓂᖃᕈᓐᓃᖅᑐᑦ, ᐱᔾᔪᑎᖃᖅᑐᑎᑦ 
ᓄᕙᒡᔪᐊᕐᓇᖅ−19ᒧᑦ ᐃᓱᒫᓘᑕᐅᔪᓂᑦ. 

• ᐃᑲᔪᖅᑕᐅᒍᓂ ᐊᐅᓚᑦᑎᖃᑎᖏᓐᓄᑦ  ᐊᒻᒪ ᐊᕐᕕᓕᕆᔩᑦ ᐃᓚᒋᔭᐅᔪᑦ, ᖃᕋᓴᐅᔭᒃᑯᑦ 
ᐊᑐᖅᑕᐅᔪᓐᓇᖅᑐᑦ ᓄᓇᓕᐅᔪᖅ ᐱᖃᑕᐅᑎᑕᐅᓗᓂ ᐱᕙᓪᓕᐊᑎᑕᐅᓂᖓᓄ ᐊᕐᕖᑦ 
ᐃᓚᓕᐅᔾᔭᐅᓂᖏᓐᓄᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ (IFMP). 
ᒫᓐᓇᐅᔪᒥᑦ, ᐃᓄᑦᑎᒍᑦ ᑲᑎᒪᓂᐅᔪᑦ ᐊᔪᓇᖅᑐᑦ ᐊᐅᓪᓚᓂᕐᒧᑦ ᑭᓪᓕᖃᖅᑎᑕᐅᔪᓄᑦ 
ᓄᓇᕗᒻᒥ ᐃᓂᖓᓃᓐᓂᐊᖅᑐᑦ ᑎᑭᒐᓱᐊᕐᓂᖓᓄ ᐋᒡᒌᓯ 2020. 

 
ᐃᖃᓗᐃᑦ: 

1) ᑐᓴᖅᑎᑦᑎᒍᑕᐅᓯᒪᔪᑦ ᐃᖃᓗᑦᑕᐅᔪᑦ 
• 2019-20−ᒧᑦ ᐃᖃᓗᓐᓂᑦ ᐃᖃᓗᓕᕆᓂᖅ, ᑲᑎᑦᑐᒋᑦ 23,673 kg 

ᑐᓴᖅᑎᑦᑎᒍᑕᐅᓚᐅᖅᑐᑦ ᖃᓗᑦᑕᐅᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ. 
2) ᐸᓐᓂᖅᑑᒥ ᐃᖃᓗᓕᕆᓂᖅ 

• ᐃᒪᕐᒥᐅᑕᓕᕆᔨᒃᑯᑦ ᖃᐅᔨᒃᑲᖅᑕᐅᓚᐅᖅᑐᑦ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ 
ᐸᓐᓂᖅᑑᑉ ᐃᑭᖓᓂ ᐃᖃᓗᓐᓂᑦ ᐊᐅᔭᒃᑯᑦ ᐃᖃᓗᒐᓱᓐᓂᖅ ᒪᑐᐃᕋᔭᖅᑐᓂ ᐋᒡᒌᓯ 3. ᓚᐃᓴᓐᓰᑦ 
ᐊᒻᒪ ᐃᖃᓗᒐᓱᐊᖅᑎᓄᑦ ᐊᑐᖅᑕᐅᓂᐊᖅᑐᑦ ᑐᓂᔭᐅᓚᐅᖅᑐᑦ ᐊᒻᒪ ᐊᐅᓪᓚᖅᑎᑕᐅᓪᓗᑎ 
ᐸᓐᓂᖅᑑᒧᑦ ᓯᕗᓂᐊᒍ ᒪᑐᐃᕐᕕᖓᑕ ᐅᓪᓗᖓᓂ. 

3) ᖃᐅᔨᓴᓂᕐᒧᑦ ᐃᖃᓗᓕᕆᓂᐅᔪᑦ 
• ᖃᐅᔨᓴᓂᕐᒧᑦ ᐃᖃᓗᓕᕆᓂᐅᔪᑦ ᑕᒪᒃᑭᓐᓂ ᕿᑭᕐᑕᖅᔪᐊᖅ ᐊᒻᒪ ᒥᑦᑎᒪᑕᓕᒃ ᐱᔭᕇᖅᓯᓯᒪᔪᑦ 

ᐱᑕᖃᕆᐊᖃᖅᑎᑕᐅᔪᓂᑦ ᑕᓪᓕᒪᓂᑦ ᐊᕐᕌᒍᓂᑦ ᓄᐊᑦᑎᓂᕐᒧᑦ ᑐᑭᓯᒋᐊᕈᑎᓂᑦ ᐊᑐᖅᑕᐅᒋᐊᓕᒻᒥᑦ. 
ᐃᖃᓗᐃᑦ ᖃᐅᔨᓴᕋᔅᓴᐃᑦ ᐊᒻᒪ ᐃᖃᓗᑦᑕᐅᔪᑦ ᐊᑐᓂᒡᒍᑕᐅᔪᓂᑦ ᐱᓇᓱᐊᕐᓂᖏᑦ ᑐᑭᓯᒋᐊᕈᑏᑦ 
ᑖᒃᑯᓂᖓ ᐃᖃᓗᓕᕆᓂᐅᔪᓂᑦ ᐊᐅᓪᓚᖅᑎᑕᐅᓂᐊᖅᑐᑦ ᕗᐃᓂᐸᐃᒡᒧᑦ ᖃᐅᔨᓴᖅᑕᐅᓗᑎᑦ. 

• ᐊᓯᖏᑦ ᖃᐅᔨᓴᓂᕐᒧᑦ ᐃᖃᓗᓕᕆᓂᐅᔪᑦ ᑲᔪᓯᕙᓪᓕᐊᖏᓐᓇᖅᑐᑦ ᐃᖃᓗᓐᓂ ᐊᒻᒪ ᐅᖅᓱᖅᑑᖅ.  
 
ᐊᑯᑭᑦᑐᑦ ᖃᓕᕋᓕᖏᑦ (ᓇᑖᕐᓇᐃᑦ): 
1) ᐸᓐᓂᖅᑑᑉ ᐃᑭᖓᓂ ᖃᓂᕋᓕᓐᓂᑦ ᐊᐅᓚᑦᑎᕕᐅᔪᖅ (CSTMA) 

• ᑲᓇᑕᒥ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᑎᑎᕋᕐᕕᖓ (CSAS) ᐊᕕᑦᑐᖅᓯᒪᔪᒧᑦ ᕿᒥᕐᕈᓂᕐᒧᑦ 
ᑲᑎᒪᓂᖃᓚᐅᖅᑐᑦ ᓅᕕᐱᕆ 2019. ᖃᐅᔨᓴᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᐅᓂᒃᑳᑦ ᓱᓕ ᑭᖑᓪᓕᖅᐹᒥ 
ᐋᖅᑭᑦᑕᐅᓯᒪᖏᑦᑐᖅ, ᖃᓕᕋᓖᑦ ᖃᓄᐃᑦᑑᔮᖏᑦᑐᑦ. ᖁᕝᕙᕆᐊᖅᑕᐅᓂᖏᑦ ᑲᑎᑦᑐᒋᑦ 
ᖃᓕᕋᓕᑦᑕᐅᔪᓐᓇᖅᑐᑦ (TAH) ᐱᔭᐅᖁᔭᐅᓚᐅᖏᑦᑐᖅ CSAS ᑲᑎᒪᓂᖃᖅᑎᓪᓗᒋᑦ ᐱᔾᔪᑎᒋᓪᓗᒍ 
ᑰᑕᓕᒫᖓ 500ᑕᓐᔅ ᐱᔭᐅᓯᒪᔪᑐᐊᑦ ᒪᕐᕈᐊᑎᖅᑐᑎᑦ ᑖᔅᓱᒥᖓ ᐃᖃᓗᓕᕆᓂᐅᔪᒥᑦ (2018 ᐊᒻᒪ 
2020) ᐊᒻᒪ ᑕᐃᒪᐃᓐᓂᖓᓄᑦ ᒪᑭᒪᑎᑕᔅᓴᐅᓂᖏᑦ ᐅᑯᓄᖓ ᑲᑎᑦᑐᒋᑦ ᖃᓕᕋᓕᑦᑕᐅᔪᓐᓇᖅᑐᑦ 
ᓱᓕ ᓴᖅᑭᖅᑎᑕᐅᓯᒪᖏᑦᑐᖅ. ᐋᖅᑭᑦᑕᐅᓯᒪᓕᕈᓂ, CSAS ᐅᓂᒃᑳᑦ ᐃᓄᓐᓄᑦ ᐊᑐᐃᓐᓇᐅᓂᐊᖅᑐᑦ. 

• 2020 ᖃᓕᕋᓕᓐᓂᑦ ᐃᖃᓗᓕᕆᓂᐅᔪᖅ ᐸᓐᓂᖅᑑᑉ ᐃᑭᖓᓂ ᒪᑐᐃᓚᐅᖅᑐᖅ ᔮᓐᓄᐊᕆ. 
ᐊᑕᖏᖅᑐᒍ 500ᑕᓐᔅ ᑲᑎᑦᑐᒋᑦ ᖃᓕᕋᓕᑦᑕᐅᔪᓐᓇᖅᑐᑦ ᖃᓕᕋᓕᑦᑕᐅᓚᐅᖅᑐᑦ ᓄᖑᖏᓐᓂ ᐃᐳᕈ 
(504.63 ᑕᓐᔅᐅᖓᑕᐅᔾᔨᓂᖃᖅᑎᑦᑎᔪᖅ ᓯᑯᒃᑯᑦ ᖃᓕᕋᓕᓐᓂᐊᑎᓪᓗᒋ. ᐃᒪᕐᒥᐅᑕᓕᕆᔨᒃᑯᑦ 
ᐱᓚᐅᖅᑐᑦ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ ᐃᑲᔪᖅᑐᐃᓂᕋᖅᑐᑎᑦ ᐊᕐᕌᒍᒧᑦ 
ᓅᑦᑕᐅᓗᑎ ᖃᓕᕋᓕᑦᑕᐅᓯᒪᖏᑦᑐᑦ 2019−ᒥᑦ CSTMA−ᒥᑦ. ᑭᖑᓂᐊᒍᑦ ᑰᑕᖓ ᐊᕐᕌᒍᒧ 
ᓅᑦᑕᐅᓂᖓ ᒪᓕᑦᑕᐅᔭᕆᐊᓖᑦ ᐊᑦᓛᓐᑎᒃᒧᑦ ᑲᓇᑕ ᐊᒻᒪ ᐃᓚᒋᓕᖅᑎᑕᐅᓂᖓ 4.63 ᑕᓐᔅ 
ᐃᖃᓗᑦᑕᐅᓗᐊᖅᓯᒪᔪᓄᑦ 2020-ᒧᑦ, ᓅᑦᑕᐅᔪᑦ ᐊᑐᐃᓐᓇᐅᔪᑦ ᐃᖃᓗᑦᑕᐅᔪᓐᓇᖅᑐᑎᑦ 
ᐅᓇᐅᓕᓚᐅᖅᑐᖅ 70.37 ᑕᓐᔅ. ᐃᒪᕐᒥᐅᑕᓕᕆᔨᒃᑯᑦ ᐊᖏᖅᓯᓚᐅᖅᑐᑦ ᐊᕐᕌᒍᒧᑦ ᓅᑦᑕᐅᔪᓄᑦ 
ᑎᑎᖅᑲᑎᒍᑦ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐅᓇᐅᑎᓪᓗᒍ ᔪᓚᐃ 7. 

 
ᑎᑎᕋᖅᑐᖅ: ᐃᖃᓗᐃᑦᒻ ᐊᓪᓚᕕᖓ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
 
ᐅᓪᓗᖓ: ᐋᒡᒌᓯ 07, 2020 

